
Inatsisartuni ilaasortaq Nikolaj Jeremiassen, Siumut  
Inatsisartut  
/MAANNI 

Nunaqarfinni Royal Greenlandip tunisassiorfii pillugit § 37 2013-029-imut akis-
sut 
 
Inatsisartut Suleriaasianni § 37 nr. 1 naapertorlugu nunaqarfinni tunitsiveqarneq eqqar-
saatigalugu ukiuni tulliuttuni Naalakkersuisut qanoq pilersaaruteqarnerinik apeqquteqar-
putit. Apeqqut uannit akineqartussanngortinneqarsimavoq.   
 
Apeqqut: 
Nunaqarfinni Royal Greenlandip tunitsivii nalunngisatsitut annertugisassaanngitsumik ti-
gusisinnaassuseqarput toqqorsiviit eqqarsaatigalugit. Naalakkersuisooqatigiit nunaqar-
finni tunitsiveqarneq eqqarsaatigalugu ukiuni tulliuttuni qanoq pilersaaruteqarnerpat? 
 
Akissut:  
Nunaqarfinni tunisassiorfiit pillugit apeqqutigisannut tunngatillugu ilisimatitsissutigisin-
naavara, naatsorsuutigilluinnarakku Royal Greenlandip tunisassiornissani pilersaarusior-
tarsimassagai, tassunga ilanngullugit tunisassiassanik pisariaqartitaminik isumalluutinillu 
allanik tigooraasarnermini qerititsivinnik pisariaqartitsinertik. Ingerlatseqatigiiffiup aala-
jangiisarneri taamaasillutik aningaasarsiornissamik nalilersuinernik aallaaveqartinneqar-
tarput.   
 
Piffinni pissutsit assigiinngitsut patsisigalugit nunaqarfinni tunisassiorfinnik aningaasar-
siorneq aallaavigalugu imminut akilersinnaasumik ingerlatsiviusinnaanngitsuni, Naalak-
kersuisut manna tikillugu tapiissuteqartarput. Tapiissutit taakku Naalakkersuisunit tapiis-
sutigineqartarput aalisartut piniartullu  nunaqarfinni tunitsivissaqarnissaat qulakkeerniar-
lugu.  
 
Nunaqarfinni tunisassiorfinnut tunngatillugu iliuusissat eqqarsaatigalugit tamakku  Royal 
Greenland A/S-imi qullersat kisimik aalajangiiffigisinnaavaat. Tassunga ilanngullugit qe-
rititsiveqarnermut tunisassiassanillu pilersorneqarnissamut tunngasut. Tamakku nam-
minneerlutik aalajangersartarpaat Naalakkersuisunit akuliuffigineqarneq ajorput akuliuffi-
gineqarusunnatillu. Tamakku aktiaateqarluni ingerlatseqatigiiffinnut maleruagassanik 
atuuttunik aallaaveqarmata.   

